
Rebolusyonaryong pahayagang ilinalathala ng Partido Komunista ng Pilipinas sa Rehiyong Bikol

Abril-Hunyo 2020 
Taon XLIV Blg. 3

Ubos-kayang pagliyabin ang paglaban sa pasistang paghahari ni Duterte! 

A ng trahedyang dulot ng Covid-19 sa sambayanan ay pambihirang pagkakataon 
para kay Duterte upang mailusot at makumpleto ang lahat ng sangkap ng 
kanyang pasistang paghahari. Sa pagsakay niya sa kaguluhan at paggatong 

sa kalituhan sa panahon ng pandemya, hindi na kinakailangang lumikha ng hinugot sa  
hanging senaryo upang ilukob ang  panunupil at teror ng batas militar sa buong bansa. 
Sa tabing ng paglaban sa Covid-19, ilinatag niya ang makinarya upang busalan ang 
dumadagundong na panawagan para sa pagpapanagot  sa rehimen sa kapabayaan nito 
at supilin ang pagbangon ng mamamayan para sa tunay at ganap na pagbabago. Ang 
ultimong layunin niya ay matanggal ang lahat ng hadlang sa pagpapatatag ng kanyang 
pasistang paghahari at matiyak na mananatili ang pampulitikang kapangyarihan sa 
kanyang kamay. 

Saksi ang masang Bikolano sa sukdulang pasismo 
at terorismong ito. Bilang isa sa mga rehiyong 
pinopokusan ng Memorandum Order No. 32 (MO 
32), dinaranas na ng Kabikulan ang sunud-sunod at 
papatinding mga atake ng estado bago pa man ang 
Covid-19. Sa bisa ng kasunod na atas na Executive 
Order No. (EO 70), pinakawalan ang higit pang 
mapanibasib na pang-aabuso at paglabag sa 
karapatang tao.  

Ngunit hindi pa nakuntento 
rito ang nag-uulol na rehimen.  
Sa desperasyong tuluyan nang 
magupo ang rebolusyonaryong 
kilusan at paglaban ng mamamayan 
bago magtapos ang kanyang 
termino, kahit sa gitna ng 
pandemyang Covid-19 at sa kabila 
ng pagdedeklara ng unilateral na 
tigil-putukan ay ipinagpatuloy at 
pinatindi ang tahasang 
pamamamaslang at pagmasaker sa 

Ang estilong ito ay hindi naiiba sa atakeng 
Synchronized Enhanced Managing of Police 
Operations (SEMPO) sa Negros na kinakatangian ng 
iligal na panghahalughog sa mga kabahayan, 
pambubulabog sa mga baryo, pagnanakaw ng mga 
kagamitan, panggigipit sa masa, sapilitang 
pagpapasuko, pagdukot at pamamaslang. Ilan sa 
kaso ng atakeng ala-SEMPO ng JTFB sa rehiyon ang 
pagmasaker sa limang magsasaka sa Brgy. Dolos, 
Bulan, Sorsogon nitong Mayo 8 at ang sunud-sunod 
na pagdukot at pamamaslang sa prubinsya ng 
Masbate. Sa buwan pa lamang ng Mayo, pinaslang 
ang apat na magsasaka at pinalabas na mga kasapi 
ng NPA.

Sa kalunsuran, talamak din ang malawakang 
paniniktik at panghaharas, iligal na panghahalughog 
sa mga upisina ng mga progresibong organisasyon, 
pagsasampa ng mga gawa-gawang kaso laban sa 
mga progresibong personalidad at organisasyon at 
pamamaslang.

Tiyak na hindi maglulubay at lalo pa ngang titindi 
ang atakeng ala-SEMPO at pananalasa ng Regional 
Task Force to End Local Armed Conflict (RTF-ELCAC).  
Patuloy na gagamitin ni Duterte ang militarisadong 
kwarantina para sa Covid-19 upang mapanatili ang 
mga mapanupil na restriksyon at kontrol sa sibilyang 
populasyon.

Hindi pinalampas ng rehimen ang pagkakataong 
ito upang maisabatas ang kontrobersyal na Anti-
Terrorism Act of 2020 (ATA 2020). Ito ang huli sa 

ng kanyang pinapangarap na diktadurang bakal.  
Kabalintunaang ang batas na itong tinaguriang 
kontra-terorismo ang siyang nagbibigay-daan sa 
walang-kapantay na terorismo ng estado. Sa bisa 
nito, ang anumang tipo ng paglaban maging 
ang karaniwang pagpapahayag ng saloobin o 

pagpuna sa gubyerno ay maaari nang ituring 
na teroristang hakbang. 

Walang ibang makapipigil sa 
terorismo ni Duterte kung hindi ang 
nagkakaisa¬t walang lubay na paglaban 
ng mamamayan. Ngayon higit 
kailanman, dapat pagliyabin ng 
malawak na hanay ng masang 
Bikolano ang diwa ng pagbangon at 
pagtutulungan. Hindi dapat 
palampasin ang karahasan ng 
estadong masahol pa kaysa sa 
pananalasa ng Covid-19. Dapat 
tipunin ng lahat ng mamamayang 
matagal nang pinabayaan ng 
gubyerno, ipinako sa krus ng 
kahirapan at kagutuman ang 

kanilang matinding pagkapoot at itransporma ito sa 
pinakamalakas na organisadong bigwas laban sa 
reaksyunaryong gubyerno.  

Dapat basagin ang ilusyong para sa kapakanan 
ng mamamayan ang pagpapatupad ng batas 
militar sa panahon ng pandemya. Sintomas ito 
ng desperasyon ng papet at pasistang rehimeng 
US-Duterte na mangunyapit sa kapangyarihan 
sa gitna ng pagkilala at pagsasakatuparan ng 
mamamayan ng kanilang soberanong karapatan sa 
pagpapabagsak  ng isang pabaya, kurap at ganid 
na naghaharing paksyon. Maging sa internasyunal 
na komunidad ay umaaani ng pagkundena ang 
pagpapairal ng batas militar sa bansa. Higit nitong 
pinalalawak ang entablado para sa maagap na 
pagmamatyag at pagtatanggol sa karapatang tao at 
mga progresibong adhikain hindi lamang ng mga 
Pilipino kundi pati na rin ang iba pang api¬t 
pinagsasamantalahang uri sa buong daigdig. 

 Sa kanayunan at kalunsuran, dapat magpatupad 
ng mga komprehensibong plano upang mabilis na 
makapag-agapayan ang mga komunidad at 
mapigilan ang pasistang atake sa panahon ng 
pananalasang militar. Hindi dapat mabigyan ng 
puwang ang mga ahente ng estado na 
makapagpatuloy sa lantarang pandarahas nito sa 
mamamayang Bikolano. 

Dapat magpakahusay sa paglulunsad ng 
kampanyang edukasyon at ahitasyon sa hanay 
ng masa, Pulang Hukbo at mga kasapi ng¸Partido.  
Matatag na sandata ng sambayanang lumalaban ang 
kaalaman at karunungan¸laban sa disimpormasyon 
at manipulasyon ng reaksyunaryong estado.

masa. Tampok ang paggamit ngayon ng Joint Task 
Force Bicolandia (JTFB) sa modus operandi na 
pagtatanim ng ebidensya at pagpapalabas na 
«nanlaban¬ ang mga biktima sa kurso ng pagbibigay 
ng mga pinekeng warrant of arrest ng 
magkakumbinang pwersa ng pulis at militar.  

Sa paglalim ng pag-unawa nila sa kanilang 
kalagayan, matitiyak ang kapasyahan para sa 
organisadong pagkilos.  

Dapat mahusay na organisahin at pamunuan ng 
rebolusyonaryong kilusan ang inisyatiba at pagkilos 
ng mamamayan. Salimbayang paganahin ang mga 
makinarya sa kampanyang masa at propaganda sa 
iba¬t ibang antas. Dapat tumawid ang mga 
pagtutulungan upang sustenidong maiangat ang 
mga pang-ekonomyang laban tungo sa 
pampulitikang pagbabalikwas.

Kritikal ang papel ng rebolusyonaryong kilusang 
lihim sa epektibong paglaban at pagtatanggol sa 
mamamayang hinaharap ang panganib na dala ng 
batas militar. Dapat higit pang pag-ibayuhin ang 
pag-oorganisa sa mga lihim na organisasyong 
masang ito at magbigay ng komprehensibong 
gabay sa manera at mga kinakailangang pag-iingat 
upang matiyak ang seguridad.  

Dapat maksimisahin at pagkumbinahin ang mga 
tradisyunal at makabagong porma ng protesta. Sa 
panahong pilit na pinatatahimik ang masa, dapat 
lalong umalingawngaw  ang panawagan ng 
sambayanan. Tungkulin ng bawat isang tumindig 
at ipaglaban ang mga demokratikong karapatan at 
biguin ang lahat ng pang-aatake rito.  

Kasabay ng lahat ng ito, dapat ipagpatuloy ng 
rebolusyonaryong kilusan ang pagpapalakas ng 
anti-pyudal, anti-pasista at anti-imperyalistang 
pagkilos. Ipagpatuloy ang pagpapatupad ng mga 

hakbanging tumitiyak ng kapakanan ng masa sa 
gitna ng patuloy na paglaganap ng sakit. Singilin 
ang rehimeng US-Duterte sa pagpapabaya nito 
sa sambayanang Pilipino at hadlangan lahat ng 
pagtatangka nitong magpalusot ng mga dagdag 
na batas at atas na lalong magpapahirap sa masa.  

Higit sa lahat, dapat panghawakan ng 
rebolusyonaryong pwersa ang pagkakataong ito 
upang lahatang-panig na isulong ang malaganap at 
maigting na pakikidigmang gerilya at patuloy na 
isulong ang digmang bayan. Ang makauring pag-
aarmas ng masa ang tanging sandata laban sa 
paninibasib ng estado. Dapat magsagawa ng mga 
batayang taktikal na opensiba laban sa mga yunit 
ng AFP-PNP na umaatake sa baseng masa at hukbo 
sa mga sonang gerilya. Dapat maglunsad ng mga 
anihilatibo at atritibong bigwas laban sa mga 
elemento at yunit ng pasistang hukbong 
nangunguna sa paghahasik ng kaguluhan at 
terorismo.  

Dapat ding magpatupad ng mga plano sa 
depensa sa mga komunidad. Pangungunahan ng 
mga sangay ng Partido sa lokalidad at komite ng 
Partidong nakasasaklaw sa erya ang pagbibigay ng 
mga gabay sa depensa. Sa lahat ng oras, dapat 
handa ang yunit sa depensa ng baryo, milisyang 
bayan at BHB na ipagtanggol ang masa at hukbong 
bayan laban sa mga pwersa ng reaksyon. Gayundin, 
dapat masusing pag-aralan ang mga kaso at 
gawaran ng parusa ang mga mersenaryong salarin 
sa sunud-sunod na krimen laban sa mamamayan.

Ang Silyab ang rebolusyonaryong 
pahayagang ilinalathala ng Partido 
Komunista ng Pilipinas sa Rehiyong 
Bikol. 

Bukas ang pahayagan sa mga ulat 
koresponsal, artikulo at iba pang 
kontribusyon. 

Hinihikayat din ang lahat na magbigay 
ng mga puna at mungkahi hinggil 
sa anumang laman ng pahayagan. 
Ipadala lamang ang mga ito sa 
silyabbikol1976@gmail.com.

marojabanua.wordpress.com

@mundo_nel

Nel Del Mundo 

gintongsilahis50

yandex.disk/silyabbikol 

Ma Roja Banua

Lakas-paggawa, lakas ng pakikibaka: mga kasong aralin ng mga mala-manggagawa, 
manggagawa at propesyunal sa Kabikulan

Kroniko at pamalagian ang krisis ng malakolonyal at malapyudal na lipunan. Makikita ito sa tindi ng 
pagsasamantala sa mga manggagawa. Bago pa man dumating ang COVID-19, dinaranas na ng 
manggagawang Bikolano ang iba¬t ibang antas at uri ng pagsasamantala sa kamay ng mga imperyalista 
at kapitalista.  Kalakhan sa kanila ay walang seguridad sa trabaho, walang benepisyong natatanggap at 
mapanganib ang mga kundisyong dinaranas sa paggawa. 

Narito ang ilang kasong aralin ng mga Bikolanong mala-manggagawa, manggagawa at propesyunal 
° ang kanilang danas bago pa magsimula ang pagkalat ng COVID-19, higit na pagsasamantala sa 
panahon ng lockdown at ang kanilang haharapin. 

Nay Alicia, paralubid ng abaka 

Sampung taon nang naglulubid ng abaka si Nay Alicia. Ginagawa niya itong mga basket, placemat, 
bag at iba pang produktong pang-eksport. Dahil bihasa na si Nay Alicia sa paggawa nito, kaya na niyang 
tapusin ang isang malaking laundry basket sa isang araw, kung wala na siyang ibang tinatatrabaho.  
Libu-libo ang presyo nito kapag ibinenta sa mga palengke, mall at iba pang establisimyento. Sa 
katunayan, P2,348,500,000 ang halaga ng mga export products ng abaka mula sa Pilipinas noong 
2019. Ngunit P180 lamang ang binabayad sa lakas-paggawa ni Nay Alicia para sa isang araw. Nagkalat 
ang mga paralubid sa ilang bahagi ng Sorsogon. Kalakhan sa kanila ay mga kababaihan ° mga nanay at 
asawa ng mga magsasakang naghahanap ng dagdag na pagkakitaan para matugunan ang batayang 
pangangailangan ng kanilang pamilya.

Mayroong quota at mataas ang kalidad na hinahanap ng mga negosyante mula sa mga paralubid 
tulad ni Nay Alicia, ngunit wala silang direktang kontrata bilang mga employer. Kumukuha sila ng 
trabahador mula sa mga kinontrata nila sa baryo.Nakabatay din sa mga order ang ginagawa ni Nay 
Alicia, kaya maaaring mababa pa sa P180 ang makuha niyang bayad sa isang araw ng paggawa. 
Pinakamura rito ang maliliit na vase na nagkakahalaga lamang ng P10 kada piraso. Bagamat mayroon 
siyang kapasidad na bumuo ng napakaraming produktong gawa sa abaka, linilimitahan siya ng naturang 
mga order. 

Tumigil ang mga order para sa handicraft sa panahon ng lockdown. Sarado ang mga palengke at 
walang naghahakot ng mga pinagawa o order sa kanila. Wala ring ayuda para sa mga tulad niyang 
paralubid at iba pang manggagawa sa handicraft. 
Dahil magastos naman ang 
pagsasaka, kailangan pa ulit 
mangutang ni Nay Alicia 
para  makapagtanim. 

Mang Joey, drayber ng dyip 

Tulog na ang mga bata sa tuwing umuuwi 
si Mang Joey. Sobra pa sa walong oras ang 
pamamasada niya ng dyip kada araw para 
lamang kumita nang sapat-sapat para sa 
konsumo ng kanyang pamilya at mabayaran ang 
boundary ng kanyang operator. 

Imposibleng 
makapag-ipon 

si Mang Joey at ang 
libu-libo pang drayber 
ng kahit katiting para 
sa mga emerhensya 

tulad ng 
pandemya. Sa 
buong araw ng 
byahe, kumikita 
lamang si Mang 
Joey ng P3,500. 
Pinakamalaking 
bawas dito ang 
umaabot sa 
P1,100 na gastos 
sa krudo kada 

araw. Ibabawas pa rito ang P600 na boundary 
ng operator at 20% na komisyon ng konduktor. 
Pagkatapos ng lahat ng ito, P520 na lamang 
ang matitira kay Mang Joey ° sakto lang para 
makabili ng bigas, karne, asukal, kape at ilang 
gamit katawan para sa isang araw. 

Walang byahe si Mang Joey ngayong 
lockdown. Ubos na ang katiting niyang naipon 
sa unang linggo pa lamang na pinagbawalan na 
ang pamamasada ng mga public utility vehicle 
(PUV). Patung-patong na permiso ang hinihingi 
ng LTFRB para makapasada ulit ang mga drayber 
ng dyip. Malulugi lamang si Mang Joey kung 
papayag siya sa panukalang 50% lamang ng 
kapasidad ng dyip ang mapuno, gayong hindi na 
niya mababawi ang gastos sa krudo. Sa halip na 
ibalik ang trabaho nila bilang mga drayber, 
gusto pa silang gawing contact tracer ng 
rehimeng US-Duterte sa panahon ng Covid-19. 
Lalong lumilinaw na ilulusot na ang phase out ng 
mga dyip kahit hinaharap pa ng mamamayan 
ang krisis dulot ng pandemya.

Kaloy, manggagawa sa pabrika

Mula sa Camarines Norte si Kaloy. 
Nakipagsapalaran siya sa Maynila upang 
maghanap ng trabaho at mapag-aral ang 
kanyang mga kapatid. Sa pagbagsak ng presyo 
ng kopra, hindi na sila kayang buhayin ng 
kanilang tumatandang magulang. Batid niyang 
hindi dapat lumipas ang isang araw na hindi siya 
makakapagtrabaho. No work, no pay 
ang patakaran sa kalakhan ng mga pabrika. 

Pinasok na niya ang iba¬t ibang trabaho mula 
sa pagtutunaw ng plastik, pagbabalot ng 
tsitsirya, at pagtunaw ng bakal.

Umuuwi lamang si Kaloy para matulog. 
Nagtatrabaho siya nang 14 oras kada araw, 
lima hanggang pitong araw sa isang linggo. Sa 
mga trabahong napasukan niya, malaki na ang 
P350 na sweldo kada araw. Sobrang baba nito 
kumpara sa nakatakdang P520 na minimum 
wage sa NCR. Minsan, dinadaya pa ng ahensya 
ang mga manggagawa. Kinakaltas sa kanilang 
sweldo ang komisyon ng ahente at ang mga 
kagamitang hindi naman nakukuha ng mga 
manggagawa tulad ng gloves, mask at bonnet 
na dapat ay proteksyon sa kanila habang 
nagtatrabaho. Sa dulo ng linggo, halos P1,900 
o P280 kada araw lamang ang nakukuha ni 
Kaloy. Isang beses na nasilip ni Kaloy ang 
papeles na pinapipirmahan sa kanya ng 
kanyang ahente, P475 kada araw pala talaga 
ang dapat niyang nakukuhang sweldo. 

Wala ring benepisyong nakukuha si Kaloy. 
Wala siyang overtime pay. Wala rin siyang 
vacation leave, sick leave o 13th month pay. 
Bawal din ang pagtatayo ng unyon sa mga 
kumpanyang napasukan niya. Lumilipas ang 
Pasko, Bagong Taon at iba pang okasyon nang 
hindi siya umuuwi sa Camarines Norte. Sa 
araw-araw na pagkayod ni Kaloy sa pagawaan, 
wala man lang siyang ipon para bumisita sa 
kanyang pamilya. Kailangan niyang sagarin ang 
kinikita niya sa isang buwan para 
makapagpadala ng pera sa kanyang mga 
magulang at kapatid, bayaran ang renta sa 
kanyang maliit na kwarto at tipid na tipid na 
pagkain at gamit-katawan. 

Isa si Kaloy sa daan-daang manggagawang 
Bikolanong mula sa iba¬t ibang panig ng bansa 
na naglakad pauwi sa kanilang mga pamilya 
nang walang dalang pagkain o anumang 
pangkonsumo. Wala rin naman siyang sapat na 
ipon para bayaran ang biglaang tumaas na 
pamasahe sa mga bus at van ilang araw bago 
ipatupad ang lockdown. 
Nag-anunsyo na rin ang 
kanilang pabrika na 
magtatanggal na sila 
ng manggagawa dahil 
magbabawas na ng 
produksyon sa panahon 
ng lockdown. Kaya 
lumuwag man 
umano  ang 
kwarantina, 
wala nang 
trabahong 
babalikan si 
Kaloy sa Maynila. 

Ma¬am Gina, guro sa pampublikong paaralan 

Laging lampas hatinggabi nakakatulog si Ma¬am Gina sa paghahanda ng mga lesson plan at pag-
aayos ng iba pang materyales para sa klase. Kasisimula niya lang magturo at nadestino siya sa isa sa 
pinakamalalayong bayan sa Masbate.

Batay sa mga salary grade, P20,000 dapat ang matatanggap na sweldo ni Ma¬am Gina. Ngunit 
awtomatikong binabawas dito ang kanyang kontribusyon sa GSIS, Pag-ibig, PhilHealth at ang kanyang 
buwis. Ang netong papasok sa kanyang ATM card ay aabot na lamang sa P18,000. Ngunit hindi pa ito 
ang makukuha ni Ma¬am Gina.

Buwanang gastos na ni Ma¬am Gina ang pagbayad sa inuupahang kwarto (P350/buwan), tubig-
inumin (P10/limang galon) at kuryente (P500/buwan). Personal na gastos din ng guro ang school 
supplies at devices at iba pang kagamitan  para mapaunlad ang gawain na dapat ay sinasagot na ng 
gubyerno. Kinailangan ding umutang ni Ma¬am Gina para makabili ng mumurahing laptop ngayong 
pumipihit na sa mga online na klase at asignatura ang DepEd. 

Tatlong buwan din bago dumating ang unang sweldo ni Ma¬am Gina. Kinailangan niyang 
magpabalik-balik sa sentro ng Masbate upang i-follow up ang paglalagay ng kanyang pangalan sa 
payroll at makuha na ang kanyang ATM card. Pero dahil naipon na ang kanyang utang, isinangla na 
niya sa isang credit agency ang kanyang card. Awtomatiko na nitong binabawas ang utang at interes 
na naipon. Mula sa P18,000, P1,500 kada kinsenas na lamang ang maaaring ma-withdraw ni Ma¬am 
Gina mula sa kanyang card. 

Dahil umaasa rin ang pamilya niya sa kanyang sweldo, hindi 
na tinapos ni Ma¬am Gina ang kanyang masteral degree. Isa sana 
ito sa mga rekisito para tumaas ang kanyang antas sa salary 
grade. Sa halip, pinasok na lang niya ang iba¬t ibang saydlayn 
tulad ng networking at pagbebenta ng load. Nagpaalaga na lang 
din siya ng baboy para pandagdag-kita kada buwan. 

Bagamat may natatanggap pa rin siyang sweldo kada buwan, 
haharapin niya ang malaking posibilidad na mawalan ng trabaho 
pagkatapos ng lockdown. Kalakaran na sa kanila ang 
pagtatanggal ng guro kapag kumakaunti ang bilang ng 

estudyante o hindi naaabot ang quota para sa bawat klase.

Sangkapat ng buong lakas paggawa sa Kabikulan ang binubuo ng 
mga nagtatrabaho sa impormal na sektor o mga mala-manggagawa. 
Karaniwan na ang Bikolanong nakikipagsapalaran sa Maynila dahil 
hindi na sapat ang kinikita ng kanilang pamilya mula sa pagkokopra, 
pangingisda o pagtatanim. Baon sila sa utang dahil ipinagkakait sa 
kanila ang nakabubuhay na sahod at serbisyong panlipunan habang 
pinababayaan lamang ng sunud-sunod na papet na rehimeng lumobo 
ang kita ng mga dambuhalang kumpanya. 

Ngunit batid ng masang anakpawis na hindi na ang «normal¬ ang dapat pang balikan. 
Pinatutunayan ng pandemyang lubusang mapanganib para sa mamamayang Pilipino ang 
bulok na sistemang pinagtatanggol at itinataguyod ni Duterte. Hamon sa rebolusyonaryong 
kilusan ang puspusan at mapangahas na pag-oorganisa sa libu-libong Nay Alicia, Mang Joey, 
Kaloy at Ma¬am Gina sa rehiyon at sa buong bansa upang mabuo ang pinakamalawak na 
hanay ng mamamayang magpapabagsak sa diktadura at magpapalaya sa lahat ng inaalipin at 
pinagsasamantalahan. Tiyak na handa ang uring manggagawa na tanganan ang tungkulin nito 
bilang isa sa mga tanglaw ng pagsusulong ng demokratikong rebolusyong bayan. 

    Ngayon, nakaambang sumambulat ang ²new normal³ sa  
    manggagawang Bikolano. Wala itong ibang kahulugan kung hindi
    malawakang kawalan ng trabaho at higit pang matinding 
    pagsasamantala. Kulang na kulang din ang P5,000 na ayudang 
ipinangako ng rehimeng US-Duterte sa mga manggagawang dati nang walang ipon, baon sa 
utang at wala nang ibang babalikang trabaho. 

Lubusan nang sinasagad ng rehimeng US-
Duterte ang hangganan ng batas ng mismong 
reaksyunaryong gubyerno alang-alang sa layuning 
durugin ang lahat ng tipo ng paglaban ng 
mamamayan. Kahit mayroong krisis na hinaharap 
ang bansa sa patuloy na paglaganap ng Covid-19, 
nanatiling prayoridad ng rehimen ang pagpapasa 
sa Anti-Terrorism Act of 2020 (ATA) o RA 11479. 

Nitong Hunyo, minadali ng mga kasapakat ni 
Duterte sa Kongreso ang botohan sa naturang 
batas. Hindi na pinahintulutan ang pag-amyenda 
at ginamit na ang eksaktong bersyon ng Senado. 
Ilang araw matapos ang maanomalyang botohan, 
maraming kongresista ang bumawi ng kanilang 

botong pabor sa batas. 
Ngunit, tusong ipinasa ni 
House Speaker Alan 
Cayetano ang panukala 
kahit hindi pa 
nagkakaroon ng malinaw 
at pinal na botohan. 
Ngayong Hulyo 3, 
tuluyan nang pinirmahan 
ni Duterte ang naturang 
panukalang batas. 

Linalayon umano ng ATA na palakasin ang batas 
kontra-terorismo ng bansa. Pupunan umano nito 
ang mga pagkukulang at kahinaan ng naunang 
batas na Human Security Act of 2007 (HSA). 
Ngunit, malinaw na tulad ng HSA at iba pang mga 
pampulitikang maniobra ng pasistang rehimeng 
US-Duterte, muli lamang pagsisilbihin ng ATA ang 
batas sa walang katuturang kontramamamayang 
gera at higit pang bibigyang-pangil ang terorismo 
ng estado.

Malawakang pagyurak sa mga pundamental na 
karapatan

Isa sa pinakamabibigat na probisyong tinutuligsa 
at linalabanan ng sambayanang Pilipino at 
internasyunal na komunidad ay ang napakasaklaw 
na pagpapakahulugan ng ATA sa salitang terorismo. 
Ayon sa naturang batas, ang sinumang paghinalaan 
ng militar at pulis na mayroong anumang ugnayan 
sa anumang teroristang organisasyon ay maaari 
nang ituring at isakdal bilang terorista - kahit 
walang krimen ang naturang indibidwal. Ituturing 
ding teroristang hakbangin ang anumang aktibidad 
na pumipigil o nakasasagabal sa pagpapatupad ng 
gubyerno ng mga plano nito. 

Sa lawak ng sinasagasaan ng naturang 
depinisyon, lahat ng magpahayag ng paglaban o 
pagtuligsa sa mga kontramamamayang patakaran 
ng reaksyunaryong gubyerno ay mapaparatangan 
nang terorista. Arbitraryong tatatakan ng 
intensyong manggulo, at kung gayon ay terorismo, 

ang anumang pagpapahayag ng saloobing salungat 
sa gubyerno. Tahasan nitong yinuyurakan ang mga 
karapatan ng mamamayan tulad ng malayang 
pamamahayag, pagwewelga at pag-oorganisa. 

Ikinababahala rin ng mamamayan ang 
mga probisyon ng ATA hinggil sa saklaw ng 
maaaring gawin laban sa mga pinaghihinalaang 
terorista. Pinalulubha ng naturang batas ang 
probisyon sa masinsinang paniniktik tulad ng 
physical surveillance at wiretapping nang hindi 
na kinakailangang ipagpaalam sa indibidwal na 
pinaghihinalaan. Pahihintulutan ang kumpiskasyon 
ng mga pag-aari ng pinaghihinalaan. Pinahaba rin 

ang panahong maaaring i-detine 
nang walang kaso ang isang 

tao. Samantala, tinanggal 
na ang P500,000   na 
multa ng  mga law 
enforcement agent 
sa bawat araw ng 
pagkakakulong dahil 
sa  arbitraryong 
panghuhuli 

napatunayang mali at 
iligal ang pag-aresto. 

Ayon sa gubyerno, hindi dapat 
mag-alala ang mamamayan dahil hindi naman 
umano awtomatikong ituturing na terorista ang 
isang indibidwal o organisasyon. Kinakailangan ng 
kahit isang pasya ng anumang korte upang 
maitakdang terorista ang isang organisasyon. Ngunit 
wala pa nga ang ATA, napakabilis nang nagagamit 
ng AFP-PNP ang mga korte upang maglabas ng 
mga arbitraryo at pekeng search at arrest warrant. 
Ngayon pa nga lang, binabraso na ang mga lokal na 
yunit ng gubyernong maglabas ng mga 
deklarasyong persona non grata na nagtatatak sa 
napakaraming ligal at progresibong organisasyon 
bilang terorista. Sa aktwal na pagpapatupad ng 
batas, tiyak na lalong magiging talamak ang 
paggamit sa mga korte bilang bahagi ng 
kontramamamayang atake ng rehimen.

Huling pyesa sa pasistang makinarya ni Duterte
Bago pa man ang ATA, sinasalanta na ng mga 

pasistang atas tulad ng MO 32, EO 70 at kontra-
insurhensyang programang Oplan Kapanatagan ang 
sambayanang Pilipino. Sa Bikol, libu-libong kaso na 
ng paglabag sa karapatang-tao ang naitala mula 
nang maupo si Duterte sa pwesto. Nariyan ang kaso 
ng aerial bombing sa komunidad ng Lidong sa 
Caramoan, Camarines Sur at ang mga masaker sa 
mga sibilyan sa mga prubinsya ng Masbate, 
Sorsogon at Catanduanes. Nariyan ang kaliwa¬t 
kanang panghaharas, pagnanakaw, pandurukot, 
iligal na pang-aaresto, pagpapalayas at pagpatay sa 
masa. Sa gitna ng pananalasa ng Covid-19, 

Sa lawak ng sinasagasaan 
ng naturang depinisyon, lahat 

ng magpahayag ng paglaban o pagtuligsa 
sa mga kontramamamayang 

patakaran ng reaksyunaryong gubyerno 
ay mapaparatangan nang 

terorista.

Anti-Terrorism Act of 2020 at Terorismo ng Estado

umaarangkada rin ang atakeng ala-SEMPO na 
katumbas ng malakihan at konsentradong 
operasyong militar at pag-abuso sa karapatang tao 
ng puu-puong mga komunidad. Ni isa ay walang 
pinanagutan ang pasistang hukbo dahil ang lahat 
ng paglabag na ito ay pinalalabas na sa ngalan ng 
«kapayapaan at kaunlaran¬. 

Hanggang sa internasyunal na komunidad,  
inuulan ng pambabatikos at labis na itinatakwil  ang 
awtoritaryang pamamahala ni Duterte.  
Napanghahawakan pa ng mamamayang lumalaban 
ang rekursong «labag sa batas¬ ang mga atake ni 
Duterte kung kaya¬t hindi niya lubusang maisagasa 
ang kanyang pasismo.

Buburahin ng ATA ang mga limitasyong ito. 
Buung-buo nang matatarget ng mersenaryong 
hukbo at ahente ng estado ang sibilyang 
populasyon laluna ang mga progresibo at ligal 
na organisasyon. Isa sa mga probisyon ang 
pagbubuo ng Anti-Terrorism Council (ATC) na 
siyang magpapatupad at magdidirehe ng ATA sa 
pangkabuuhan. Bagamat nakasaad pa rin ang papel 
umano ng mga korte, sa aktwal na paggulong ng 
batas ay ATC pa rin ang mangingibabaw. Dahil 
dito, malulubos na ng militar at pulis ang kanilang 
kapangyarihan. Pamumunuan ng parehas na mga 
pasistang heneral at upisyal-militar na nangunguna 
sa kontramamamayang gera ni Duterte ang 
nabanggit na konseho. 

Sa pagtatanggal ng ATA sa mga huling hibla 
ng palamuting demokrasya, mabibigyan na ng 
ibayong luwag ang estadong tahasang magsagawa 
ng anumang tipo at gaanumang karahas na pang-
aatake dahil sa mata ng reaksyunaryong batas 
ay walang paglabag sa karapatan at kinailangan 
itong gawin sa ngalan ng pagsugpo ng terorismo.  

Dahil protektado na ng 
batas, hindi na kailangang 
maghinay-hinay at paunti-
unti ang pag-atake sa 

mamamayang lumalaban sa pahirap na rehimen. 
Wala nang kasingdali ang mangharas, maniktik, 
dumukot at pumatay ng sinumang arbitraryo nilang 
pararatangang terorista.  

Tulad ito ng pagpapaketeng ginamit sa gera 
kontra-droga kung saan humigit-kumulang 30,000 
indibidwal na ang napapaslang. Walang 
pananagutan sa batas ang pulis at militar dahil ang 
mga pinatay ay «nanlaban¬ at pinaghihinalaang 
mayroong kaugnayan sa iligal na droga. 
Pinatatanggap sa sambayanang normal ang 
pandarahas ng estado at kinakailangan ang pasismo 
upang «linisin ang bansa¬.

Reaksyunaryong estado ang tunay na terorista
Hindi nakapagtataka ang pagmamadali ni 

Duterte na maipasa ang ATA. Ito ang kumumpleto 
sa kanyang pinapangarap na absolutong paghahari 
nang hindi kinakailangan ang tuwirang deklarasyon 
ng batas militar. Madali nang bansagang terorismo 
ang anumang tipo ng oposisyon. 

Ngunit, malinaw sa sambayanang Pilipino na ang 
lubusang pasismong ito ng estado ang tunay na 
mukha ng terorismo. Ang rehimeng US-Duterte na 
walang ibang inatupag kung hindi ang magpasa ng 
kaliwa¬t kanang neoliberal na batas, sumunod sa 
utos ng kanyang imperyalistang amo at lokal 
na naghaharing-uri, magwasiwas ng karahasan at 
kaguluhan habang linulunod ang mamamayan sa 
kumunoy ng kahirapan ang terorista at siyang tunay 
na kalaban ng sambayanang Pilipino. 

Hindi palalampasin ng mamamayan ang 
pagpapabaya ni Duterte sa panahon ng Covid-19 at 
tusong pagpapalusot ng ATA sa gitna ng matinding 
kagutuman at kahirapan. Habang pinabibilis ni 
Duterte ang katuparan ng kanyang pasistang 
pangarap, lalo ring tumitindi ang galit at lumalakas 
ang paglaban ng mamamayan sa lahat ng dako. Sa 
loob at labas ng bansa, walang lubay sa paglulunsad 
ng iba¬t ibang tipo ng paglaban ang masang  
inaapi¬t pinagsasamantalahan.

Hinuhukay ni Duterte ang sarili niyang 
libingan. Sa paglubos niya ng pasistang 
atake, lalo ring mag-aasam ang 
sambayanan ng tunay na kalayaan at 
demokrasya. Higit na titingkad ang 
kawastuhan ng demokratikong 
rebolusyong bayan. Sa landas 
ng paglaban, matatagpuan ng 
mamamayang matagal nang 
inaapi at pinagsasamantalahan 
ang armas upang 
maipagtanggol ang kanilang 
karapatang mabuhay at 
kalayaang matamasa 
ang mga batayang 
pangangailangan at 

demokratikong karapatan.

yunit at kasapi ng Partido, Pulang Hukbo at lahat 
ng mga organisasyong masa at kasapi nito upang 
buuhin at paganahin ang ating mga makinarya sa 
propaganda,® paliwanag ni Ka Diyong, kagawad 
ng yunit sa propaganda sa isang larangang 
gerilya. 

Sa buong rehiyon, itinutulak ang higit na 
mapangahas at mapanlikhang pagbubuo ng iba¬t 
ibang antas ng makinarya sa propaganda na 
tutugon sa higit na malaking pangangailangang 
makapagmulat, makapag-organisa at 
makapagpakilos ng malawak na masa. Bilang 
paghahanda sa pagbubuo ng mga ito, nagsisikap 
ang larangan nina Ka Diyong kasabay ng iba pang 
mga larangan sa rehiyong pag-aralan at unawain 
ang mga iniralan, kasalukuyang kalagayan 
at hamon sa gawaing propaganda. Mula sa 
mayamang karanasang natitipon ay nakapaglatag 
ng napapanahon at epektibong plano sa 
propaganda. 

Bahagi rin ng pagbubuo ng mga makinarya ang 
ilang batayang pagsasanay sa paglikha ng materyal 
sa propaganda tulad ng balita, ulat koresponsal, 
pahayag at polyeto. Kapwa sa pormal at hindi 
pormal na pamamaraan, linalahukan ang mga ito 
ng mga kagawad ng mga yunit 
sa propaganda, kultura at edukasyon, mga 
mandirigma at kumander mula sa mga teritoryal na 
yunit ng Hukbo at mga kinatawan ng lokal na 
seksyon at mga sangay ng Partido. 

Maraming hamon sa atin sa kasalukuyan 
sa larangan ng propaganda. Isa sa 
pinakamatitingkad ang pangangailangang 
mapalaki ang bilang ng ating makinarya at paano 
malulubos ang potensyal natin sa larangang ito 
° paano natin mapakikilos ang pinakamalawak
na hanay ng masa? Nariyan ang baseng masa, 
ang mga kasama, ang mga istap sa mga yunit sa 
propaganda£ Napakarami nating propagandista!

Opensiba sa Propaganda, Sumusulong sa Kabikulan

Sa harap ng ibayong pagtindi ng 
kontramamamayang todong gera ng pasistang 
rehimeng US-Duterte, puspusang isinusulong ng 
rebolusyonaryong kilusan ang  paglaban sa Oplan 
Kapanatagan at ang pagbabagsak sa pasista at 
papet na rehimen upang isulong sa mas mataas 
na antas ang digmang bayan. Mulat ang mga 
kasamang isa sa pangunahin at napakahalagang 
tungkulin dito ang ubos-kayang paglaban sa 
operasyong saywar at disimpormasyon ng Oplan 
Kapanatagan at buong pasistang rehimen at ang 
ibayong pagpapalawak at pagpapalakas ng 
gawaing propaganda ng Partido at buong kilusan. 

Bagamat nakalalamang sa makinarya, pondo at 
rekurso, hindi maaalpasan ng Oplan Kapanatagan 
at anumang saywar ng pangkating Duterte 
ang mga pundamental na kahinaan ng bulok 
na reaksyunaryong sistemang malakolonyal at 
malapyudal. Hindi matatabingan ng anumang 
pakulo ang walang-patid na pagsasamantala at 
pang-aaping dinaranas ng sambayanan dulot ng 
mga patakarang pasista, maka-imperyalista at 
kontramamamayan. 

Sa ganitong diwa, ilinulunsad ng 
rebolusyonaryong kilusan sa Kabikulan ang 
iba¬t ibang pagsisikap upang itaas ang antas ng 
rebolusyonaryong propaganda at panghawakan 
ang opensibang postura sa pagharap sa pasista at 
pahirap na rehimeng US-Duterte. Sa bawat dako 
ng rehiyon, nagaganap ang antas-antas na mga 
konsultasyon, pagbubuo at pagsasanay ng mga 
makinarya, pagpaplano at pagpapatupad ng iba¬t 
ibang porma ng opensiba sa propaganda. Narito 
ang ilang tampok na karanasan:

Pagbubuo ng makinarya sa propaganda: 
Propaganda bilang kilusang masa (prubinsya 
ng Bayabas)

 Una sa lahat, dapat 
malinaw muna sa mga kasama 
na ang gawaing propaganda 
ay hindi lamang limitado sa 
iilang eksperto o 
nakapag-aral. Ang 
pakikipaglaban 
sa operasyong saywar 
at disimpormasyon ng 
kaaway ay gawain ng 
malawak na hanay ng 
masa. Sa gabay ng mga 
namumunong 
komite ng Partido, 
dapat mobilisahin ang lahat ng 

Kapag pinagsama-sama ang lahat ng pagsisikap 
at mahusay na nagabayan ang kanilang mga 
gawain, makabubuo tayo ng isang malaking 
makinaryang may sapat na kakayahang isulong 
ang ating opensiba sa propaganda,® kwento pa ni 
Ka Diyong. 

Literacy training: Pagpapataas ng antas 
ng kasanayan sa gawaing propaganda at 
edukasyon (prubinsya ng Kaimito)
Dati, tingin ko hindi ko na kailangan 

magpakahusay sa pagbabasa. Kahit B-A-B lang 
ang alam ko, ayos na «yun! Pero noong unang 
beses na kinailangan kong magpaliwanag sa 
harap ng masa, talagang tumagaktak ang pawis 
ko! Biruin mo naman, napakabibigat na mga 
konsepto ang kailangan kong basahin! Tapos, 
ipapaliwanag pa!  Hay naku, mula talaga noon, 
lumalim ang pag-unawa ko sa kahalagahan ng 
literasiya,® natatawang kwento ni Ka Marie, 
giyang pampulitika ng iskwad sa isang platun ng 
Pulang Hukbo sa prubinsya ng Kaimito. 

Isa sa mga pangunahing rekisito sa pagtitiyak 
na epektibong matutugunan ng propaganda ang 
layunin nitong makapagmulat, makapag-organisa 
at makapagpakilos ay ang pagtitiyak na 
makararating nang mahusay ang mensahe 
sa masa. Susi rito ang pagpapataas ng antas ng 
kasanayan ng mga propagandista. Batayan sa 
mga kasanayang ito ang mataas na antas ng 
literasiya. 

Sa prubinsya ng Kaimito, bahagi ng plano ng 
mga komite ng Partido ang pagbibigay ng mga 
komprehensibong literacy training sa masa at 
mga kasama. Sa ganitong paraan, nalalagot ang 
kadena ng kamangmangang dulot ng malapyudal 
at malakolonyal na lipunang Pilipino. Mula sa 
pagkatuto ng ABKD hanggang sa pag-unawa 
ng mga konsepto sa syensya at teknolohiya, 
nabibigyang-daan ang makamasa, syentipiko at 
makabayang pagkatuto ng masa at mga kasama. 

Pagbabahagi pa ni Ka Marie, Dagdag-
kumpyansa rin talaga! Syempre kapag magsasaka 
ka, sa umpisa ay maaalangan ka 
talagang magpaliwanag. Buong 
buhay mo, karit ang hawak 
mo, eh. Pero «pag nagsimula 
ka nang matuto, nasasabi 
mo sa sarili mong kaya 
mo pala malaman 
ang napakaraming 
bagay. Mauuhaw ka 
na sa kaalaman. Tapos, 
mahihikayat ka na 
ring ipamahagi ang 
kaalamang iyon.® 

Syempre pa, gaanuman karami ang alam 
mo, ang sunod na tanong ay para kanino mo 
gagamitin ang natutunan mo. Iyan, iyan ang 
pinakamahalaga sa lahat ° matuto upang maging 
mahusay na guro ng masa at matutong muli sa 
kanila,®  kanyang pagtatapos.

Kapehan: Papel ng propaganda sa 
konsolidasyon ng pwersa (prubinsya ng 
Sampalok)

Sa alinmang antas at saklaw, malaki ang papel 
na ginagampanan ng lawak at lakas ng 
rebolusyonaryong gawain sa propaganda, kapwa 
edukasyon at ahitasyon, sa kabuuhang kakayahan 
at inisyatiba ng rebolusyonaryong kilusan sa iba 
pang larangan tulad ng pulitika at militar. 
Nakaugat ang pagpapalakas ng gawain sa 
propaganda sa malalim na pagkaunawa rito ng 
rebolusyonaryong pwersa. Kaugnay nito, 
mahalaga ang paggagap ng bawat isang kasama 
sa kabuuhang pampulitika, pang-ekonomya, 
pangmilitar at pangkulturang kalagayan ng 
lipunang Pilipino at mga partikular na kalagayan 
ng kani-kanilang eryang saklaw.

Sa prubinsya ng Sampalok, isa sa mga paraang 
isinasagawa upang mapalalim ang pag-unawa ng 
mga kasama sa usaping panlipunan ay ang 
paglulunsad ng regular na Kapehan. Isa ito sa 
daluyan ng kanilang mga talakayan at balitaan. 
Sa ganitong paraan, kasabay ng mga pormal na 
pag-aaral, naihahanda ang mga kasama sa 
pagharap sa gawaing masa at pagsusulong ng 
higit na masinsing gawaing propaganda. 

Sa bawat Kapehan, mayroong iskwad o tim na 
nakatoka sa pagpapadaloy ng naturang 
pagtitipon. Dinadaluhan ito ng lahat ng 
mga kasama mula sa iba¬t ibang pormasyon. 
Karaniwang nahahati sa iba¬t ibang tipo ang mga 
sesyon ng Kapehan. Nariyan ang Talakayan, Radyo 
Pakikibaka, Cult Night at Movie Night. 

Sa Talakayan, mayroong 
itatakdang paksa para sa sesyon at 

ito ang pagtutulung-tulungang 
ipaliwanag ng mga kasama. 
Mula sa mga indibidwal 

na puntong lumitaw sa 
talakayan ay bubuuhin 

ng tagapagpadaloy ang 
mahahalagang 
puntong dapat masapul 
sa pagpapaliwanag ng 
naitakdang paksa sa 
masa. Ang mga paksa ay 
tumutuhog sa maiinit na 
usapin sa bansa 
sa kasalukuyan. Ilang 
halimbawa ang paksa ng 

mga kanta gayundin ang paglalapat ng mga 
rebolusyonaryong liriko sa mga¸sikat na awitin.
Mula sa mga lumang awiting¸kundiman 

hanggang sa mga makabagong rap songs, 
natatransporma ng masa at kasama ang mga awitin 
upang salaminin ang kwento ng kanilang  
buhay at pakikibaka. 

Ilan sa mga pinakapopular na paksa ng mga 
komposo ay ang buhay ng Pulang Hukbo, kalagayan 
ng masang anakpawis, pakikibaka ng isang 
rebolusyonaryo at mga paninindigan at programa ng 
rebolusyonaryong kilusan. Ang mga awiting ito ay 
kalimitang itinatanghal ng mga kasama habang nasa 
gawaing masa, tumutulong sa produksyon o kaya ay 
sa panahon ng pag-aaral. Sinasabayan ang mga 
likhang ito ng talakayan upang higit na mapalalim 
ang pag-unawa sa mga usaping pinupunto ng mga 
awitin. 

Ang pagpapaigting ng gawaing propaganda sa 
rehiyon ay bahagi pa lamang ng pangkabuuhang 
pagsulong ng rebolusyonaryong kilusan. 
Determinado ang rebolusyonaryong pwersa sa 
Kabikulan na isulong ang kilusang antipasista, 
antipyudal at anti-imperyalista at ibagsak ang 
naghaharing pasista at reaksyunaryong rehimeng US-
Duterte. Buong kapasyahan nitong isinusulong ang 
matagalang digmang bayan sa mas mataas na antas 
° at hanggang sa ganap na tagumpay.

ang masa na maglabas ng mga balita, panayam at 
ulat hinggil sa mga lokal na usaping kinahaharap nila.  
Dulot nito, tumataas din ang kumpyansa ng masa na 
ipagtanggol ang kanilang sariling interes at ibayong 
napatitingkad ang kawastuhan ng linya ng 
demokratikong rebolusyong bayan. 

Komposo: Kulturang pagtatanghal bilang 
mahalagang sangkap sa propaganda (prubinsya 
ng Duhat)

Mahusay ding namamaksimisa ng mga kasama 
ang papel ng mga pangkulturang pyesa sa 
rebolusyonaryong propaganda. Sa Prubinsya ng 
Duhat, laganap ang komposo o ang paglikha ng 

pagkubabaw ng militar sa sibilyang burukrasya 
(EO 70, atakeng ala-SEMPO, de facto batas 
militar, pekeng pagpapasuko), neoliberal na mga 
atake (pagbagsak ng presyo ng mga agrikultural 
na produkto tulad ng kopra at palay, Build, Build, 
Build, TRAIN Law), korupsyon at kainutilan ng 
gubyerno (krisis sa Covid-19, eskandalo sa Good 
Conduct Time Allowance, pork barrel funds, ninja 
cops at mga atake sa soberanya ng bansa tulad 
ng usapin sa West Philippine Sea at Charter 
Change). 

Ang Radyo Pakikibaka ay hinalaw mula sa 
orihinal na porma nito sa Timog Katagalugan sa 
panahon nina Ka Roger Rosal. Sinusunod nito ang 
balangkas ng isang programa sa radyo kung saan 
nahahati ang sesyon sa pagbabalitaan at 
pagsusuri sa mga balita, panayam sa mga kasama 
at ilang kulturang pagtatanghal. Mayroon ding 
mga biglaang panayam o (g)ulat-kasama sa mga 
«tagasubaybay¬ (mga kasamang nasa sesyon). 

Ang Cult Night ay ginagawa isang 
beses sa isang linggo. Dito itinatanghal 
ng mga kasama ang mga bagong 
likha ng bawat pormasyon kasabay ng 
mga dati nang pyesang pangkultura. 
Sa Movie Night naman 
nagpapanood ng mga 
rebolusyonaryong bidyu at 
mga progresibong pelikula 
at dokumentaryo. Kalimitan, 
ang mga ipinapalabas ay may 
kaugnayan pa rin sa maiinit 
na usapin sa bansa o kaya ay 
pagsasalarawan ng mga prinsipyo at 
paninindigan ng rebolusyonaryong kilusan. 

Tit-for-tat: Propaganda bilang armas ng 
masa (prubinsya ng Tabog)
Isa pa sa matitingkad na pagsisikap sa rehiyon 

ang paglalabas nang higit na madalas na mga 
pahayag hinggil sa mga usaping pambansa, 
panrehiyunal hanggang lokal. Sa pamamagitan nito, 
naaabot ng rebolusyonaryong propaganda ang 
malawak na hanay ng mamamayan sa 
pamamagitan ng radyo, telebisyon, pahayagan at 
maging social media. Nalalantad ang kabulukan ng 
reaksyunaryong gubyerno, napatatampok ang 
tindig ng rebolusyonaryong kilusan sa pinakamaiinit 
na isyu sa isang takdang panahon at nakahahamig  
suporta mula sa mamamayang Pilipino.

Sa prubinsya ng Tabog, liban sa madalas na 
paglalabas ng mga pahayag ay naglabas na rin ng 
ilang bidyu-panayam ang tagapagsalita ng BHB sa 
kanilang erya. Dagdag sa maagap nilang pagsagot sa 
paninira at disimpormasyon ng kaaway, naglalabas 
din ng mga polyeto at pahayag na naglalahad ng 
tindig ng rebolusyonaryong kilusan. Liban pa sa 
pahayag ng kanilang tagapagsalita, hinihikayat din

Ipinamalas ng mamamayang Bikolano ang 
diwang mapanlaban at ilinunsad ang isang 
matagumpay na kilos-protesta noong Mayo 1,   
Araw ng Paggawa, sa kabila ng banta ng estadong 
huhulihin ang sinumang lalabag sa mga protocol ng 
lockdown. 

Bukod nito, isinagawa ng mga progresibong 
grupo sa rehiyon ang isang online protest sa mga 
lugar na nasa ilalim pa rin ng enhanced community 
quarantine (ECQ) at noise barrage sa mga lugar na 
idineklarang nasa general community quarantine 
(GCQ). 

Mayor na usapin sa kanilang protesta ang 
kapalpakan at kainutilan ng rehimeng US-Duterte sa 
pagharap sa Covid-19. Binatikos din nila ang mala-
batas militar na lockdown. Kagyat nilang panawagan 
ang pamimigay ng ayuda laluna sa mga drayber ng 
pampublikong sasakyan tulad ng dyip na lubos na 
apektado sa ipinatutupad na lockdown. 

mamamayan mula sa pagngangalit sa sunud-sunod na pagbayo ng krisis tungo 
sa lalo pang pagpapalakas ng digmang bayan at tuluyang pagwawaksi sa 

pyudalismo, burukrata kapitalismo at imperyalismo,® panawagan ni Ka 
Ma. Roja Banua, tagapagsalita ng NDF-Bikol. 

Wala pa man ang ATA, matinding panunupil at 
pandarahas na ang dinaranas ng masang Bikolano. 
Mula nang umupo sa pwesto si Duterte, 131 
na ang naitalang kaso ng ekstrahudisyal na 
pamamaslang sa rehiyon. Libu-libo ang 
biktima ng pambabanta, pananakot at 
panghaharas ng militar at pulis kapwa sa 
kalunsuran at kanayunan. Patuloy ding 
kinakasuhan at tinutugis ang mga 
makabayan at progresibong lider-masa. Sa 
pagpapatupad ng batas, inaasahan ang 
higit pang pagtindi ng pasismo at terorismo 
ng estado laban sa sambayanang Pilipino.  

Anti-Terrorism Act 2020, sinalubong ng protesta

Hindi napigilan ng pasistang lockdown ni Duterte ang pagbugso ng galit at disgusto ng mamamayan sa 
pagsasabatas ng Anti-Terrorism Act of 2020 (ATA 2020) o RA 11479. Pinirmahan ni Duterte ang naturang 
panukala ngayong Hulyo 3. Linalayon ng ATA 2020 na kumpletuhin ang pasistang paghahari ni Duterte at 
tuluyang gupuin ang mamamayang lumalaban at pwersang nakikibaka para sa pambansang pagpapalaya.

Sa harap ng hindi masawatang pagtaas ng kaso ng Covid-19 sa bansa, kinundena ng masang Pilipino ang 
pagprayoridad ng rehimeng US-Duterte sa ATA 2020. Umabot ang usapin hanggang sa internasyunal na 
komunidad at umani ng matinding pagtuligsa mula sa iba¬t ibang mga personahe sa loob at labas ng bansa. 

Kasabay nito, sunud-sunod na kilos-protesta ang isinagawa ng mga progresibong organisasyon sa rehiyon. 
May ilang naglunsad ng mga online protest at color day protest bilang pagkundena sa naturang pasistang 
batas. Nakiisa rin ang rebolusyonaryong kilusan sa anti-pasistang paglaban ng sambayanang¸Pilipino. 

Hamon para sa rebolusyonaryong kilusang malikhaing pangibabawan ang mga artipisyal na limitasyon at 
restriksyong dulot ng lockdown upang maipagpatuloy ang mga pagkilos at maitambol ang paglaban ng 
mamamayan sa terorismo ng estado. Epektibong gamitin ang mga hayag at lihim na porma ng pag-
oorganisa upang mabuo ang pinakamalawak na kilusang anti-pasista. Palakasin ang rebolusyonaryong 
kilusang lihim bilang paghahanda sa hambalos ng batas militar. Itaas ang rebolusyonaryong diwa ng 

Sa isang pahayag naman ni Ka Ma. Roja Banua, 
tagapagsalita ng NDF-Bikol, pinagpugayan at 
sinuportahan ang mga nagsagawa ng kilos protesta. 
Aniya, "Hamon para sa rebolusyonaryong pwersang 
tanganan ang inisyatiba at pamunuan ang pagkilos 
ng  sambayanan laban sa lockdown tungo sa anti-
pasista at anti-imperyalistang pakikibaka."

Nanawagan din siya sa mamamayang Pilipino na 
tanganan ang proletaryong diwa ng paglaban para 
sa interes ng nakararami. 

"Humupa man ang pandemya, haharapin ng 
mamamayan, laluna ng manggagawa at mga mala-
manggagawa, ang pinakamalalang pandaigdigang 
resesyon at kawalan ng trabaho sa kasaysayan," ani 
Ka Ma. Roja. 

"Nasa kamay ng manggagawa, magsasaka, 
kabataan, kababaihan at lahat ng aping sektor, ang 
tagumpay ng rebolusyong Pilipino," kanyang 
pagtatapos. 

Protesta sa Araw ng Paggawa, ilinunsad sa kabila ng community quarantine

Pagtutuwangan ng BHB at masa sa pagharap sa krisis dulot ng Covid-19

Mabilis na umagapay ang Pulang hukbo sa masa upang mapangibabawan ang krisis dulot ng 
Covid-19. Maliban sa pamimigay ng relief goods para sa mga kagyat na batayang pangangailangan 
ng masa, aktibong nakibahagi ang BHB sa produksyon ng masa at nag-ikot sa mga baryo para sa 
information drive. Namigay ng mga polyeto at nagpalabas ng mga bidyung nagpapaliwanag kung 
ano ang Covid-19 at paraan para maiiwasan ang naturang pandemya. Kasabay nito, naglunsad ng 
mga pag-aaral na nagpapataas ng pag-unawa ng masa sa mga neoliberal na atakeng siyang nagdulot 
ng kawalang-kakayahan ng bansang harapin ang Covid-19. 

Sa ulat ng iba¬t ibang yunit kumand ng Romulo Jallores Command (RJC-BHB Bikol), tuluy-tuloy na 
nagmobilisa ang Pulang hukbo upang mangalap ng ayuda at maipamahagi ito sa masang naaabot 
nila. Ang ibang suplay na ipinamahagi ay mula mismo sa produksyon ng mga grupong tulungan at 
rebolusyonaryong kooperatibang nakatayo na sa mga sonang gerilya. 

Sa panahong umiral ang unilateral na tigil-putukan hanggang Abril 30, nanatili sa posturang 
aktibong depensa ang BHB at nagpatuloy sa pagsasagawa ng mga relief drive, information drive at 
tulong medikal sa pinakamalawak na hanay ng masang mararating ng kani-kanilang yunit. 

Samantala, pinagpugayan ng NDF-Bikol ang mga mapanlikha at maagap na 
inisyatiba ng masang Bikolano upang makatulong sa kanilang kapwa sa 
panahon ng krisis. Kabilang na rito ang pagtatahi ng mga face mask, pagluto 
ng pagkain para sa frontliners at kahit ang paghahatid ng batayang 

pangangailangan ng mga manggagawang 
naantala sa mga checkpoint. 

Pinatutunayan nitong hindi kailanman 
bibitiwan ng mamamayan ang tunay 
na diwa ng bayanihan,® ani Ka Ma. Roja 
Banua, tagapagsalita ng NDF-Bikol, sa 
isang pahayag.

Matagumpay na operasyong haras ang 
ilinunsad ng Santos Binamera Command (SBC-
BHB Albay) laban sa Albay 1st PMFC sa Brgy. San 
Isidro, Jovellar, noong Hunyo 24. Bandang alas-5 
ng umaga nang ilunsad ng isang tim ng BHB 
ang naturang aksyon, kung saan napaslang si 
Patrolman Emerson Belmonte at sugatan naman 
sina Police Corporal Marlon Beltran, Patrolman 
Roy Resureccion at Patrolman John Mark Paz. 
Limang araw nang naghahasik ng teror ang Albay 
1st PMFC sa erya bago naganap ang aksyong 
militar ng BHB.

Ayon kay Ka Raymundo Buenfuerza, 
tagapagsalita ng panrehiyunal na kumand ng 
BHB, tugon ito ng Pulang hukbo sa tumitinding 
ala-SEMPO na atake ng pulis at militar.

 Sukdulang naghahasik ng teror ang 9th ID 
at PNP sa rehiyon. Talo pa ng mga pinagsamang 
operasyon ng PNP at AFP ang pinsala ng anumang 
delubyong bumayo sa rehiyon. Mula noong binuo 
ang JTFB noong Hunyo 11, 2018, 73 na ang 
naitalang biktima ng ekstrahudisyal 
na pamamaslang. Labing-apat dito ang naitala 

mula noong bumayo ang isa sa pinakamalalaking 
bagyo sa rehiyon, ang Bagyong Tisoy. Sa ilalim 
din ng JTFB muling nakaranas ng pambubomba 
ang masang Bikolano matapos ang ilang dekada,® 
aniya. 

Ginagamit pa ng JTFB ang mga iligal na arrest 
at search warrant upang itago at bigyang-matwid 
ang panunugis ng mga pinaghihinalaan nilang 
kasapi o tagasuporta ng rebolusyonaryong 
pwersa. Ito ang ginamit na palusot ng JTFB sa 
masaker sa Dolos, at tiyak na gasgas na gagamitin 
sa marami pang kaso sa hinaharap,® dagdag pa 
niya. 

Sa parehong araw, pinaslang ng death squad 
ng AFP at PNP sina Elmer Moina at Arthur 
Clemente, mga upisyal ng barangay sa San Isidro 
at pilit ibinaling ang sisi sa BHB. 

Wala na ang BHB sa lugar na iyon at mabilis 
silang nakapagmaniobra. Dati nang gawi ng 
militar at pulis na pumaslang ng mga sibilyan 
mayroon mang labanan o wala at isisi ito sa BHB,® 
paliwanag ni Ka Raymundo.

Aksyong haras ng SBC-BHB Albay, bigwas ng BHB sa tumitinding ala-SEMPO na atake ng JTFB

Ika-47 anibersaryo ng NDFP, ipinagdiwang

Nitong Abril 24, ipinagdiwang ng mamamayang Bikolano ang ika-47 anibersaryo ng National 
Democratic Front of the Philippines (NDFP). Sa iba't ibang larangang gerilya sa rehiyon, sa 
pangunguna ng mga yunit ng BHB, naglunsad ng mga programa at pangkulturang pagtatanghal. 

Ayon kay Ka Ma. Roja Banua, tagapagsalita ng NDF Bikol, "Sa araw na ito, ginugunita at 
ipinagdiriwang sa buong kapuluan ang mga hindi matatawarang pagsulong ng NDFP sa pagbubuo 
ng pambansang nagkakaisang prenteng matatag na humaharap sa mga sagadsaring elemento ng 
imperyalismo, pyudalismo at burukrata kapitalismo."

Laman ng mga pahayag at mga pangkulturang pagtatanghal ang tungkulin ng rebolusyonaryong 
kilusan at sambayanan sa harap ng pananalasa ng Covid-19 at higit pang masahol na bayrus na 
rehimeng US-Duterte. 

"Higit na tumitingkad ang mga bunga ng pagsisikap na ito 
ngayong nananalasa ang krisis na dulot ng kainutilan ng rehimeng 
US-Duterte na harapin ang Covid-19. Sa kabila ng mapanupil at 
madugong paghahanda ni Duterte para sa Martial Law, ang 
bawat isa sa 18 alyadong organisasyon ng NDFP ay nagsama-
sama upang pagbuklurin ang lahat ng pagsisikap 
tungo sa isang malapad na nagkakaisang prenteng 
titiyak sa kapakanan ng sambayanan sa gitna ng 
patuloy na pagkalat ng sakit", ani Ka Ma. Roja Banua. 

Naglabas din ng pahayag ng pakikiisa ang 
iba't ibang rebolusyonaryong pang-masang 
organisasyon sa rehiyon tulad ng Kabataang 
Makabayan (KM), Revolutionary Council of  
Trade Union (RCTU), Makabayang Samahang 
Pangkalusugan (MSP), Malayang Kilusan Ng  
Bagong Kababaihan (MAKIBAKA) at Artista at 
Manunulat ng Sambayanan (ARMAS).    

Sa Bikol, sinasangkalan ng mga batalyon ng   
9th IDPA ang lockdown upang malayang 
makapagsagawa ng mga operasyong kombat sa 
mga komunidad sa kanayunan kahit pa nauna 
nang nagdeklara ang GRP ng tigil-putukan. 
Tampok sa mga operasyong ito ang pananalakay 
ng 2nd IBPA sa mga komunidad ng magsasaka sa 
prubinsya ng Masbate. Isa na rito ang patraydor na 
pag-atake ng naturang batalyon sa yunit ng JRC-
BHB noong Abril 10 sa So. Sog-ong sa hangganan 
ng Brgy. Cabas-an at Macabug, Aroroy. Sunud-
sunod din ang mga operasyong militar ng 83rd 
IBPA sa mga bayan ng Tinambac, Goa at Lagonoy 
sa Camarines Sur sa panahon ng tigil-putukan.

Kasabay nito, naitala rin ang pananambang ng 
Concepcion Group, bandidong grupong hawak ng 
9th IDPA, sa tim na namamahagi ng SAP sa Libon, 
Albay. Bahagi ito ng patuloy na opensibang militar 
at panggugulo ng 9th IDPA sa prubinsya kahit sa 
gitna ng paglaganap ng pandemya.

Noong Abril 30, tinapos na ng Partido 
Komunista ng Pilipinas ang unilateral 
ceasefire nito dahil umano sa mga paglabag 
ng reaksyunaryong gubyerno sa sarili nitong 
deklarasyon ng tigil putukan. 

"Patuloy na bibigyan ng pinakamataas na 
prayoridad ng PKP at Bagong Hukbong Bayan 
(BHB) ang paglaban sa epidemyang Covid-19 sa 
kabila ng utos ni Duterte at AFP na lalong 
paigtingin ang mga opensiba at iba pang 
operasyong militar laban sa BHB. Gayunman, hindi 
na maaaring palawigin pagkatapos ng Abril 30, 
2020 ang makataong unilateral na tigil-putukan ng 
BHB. Magdudulot lamang ito ng malubhang 
pinsala sa BHB at masa sa harap ng pinaigting na 
malawakang pag-atake at mga operasyong militar 
ng AFP-PNP," ayon sa pahayag ng PKP.

Sa gitna ng Covid-19, sa halip na serbisyong 
medikal, tulong pinansyal at katugunan sa 
problema ng kagutuman, ipinag-utos ni Duterte 
ang matinding pandarahas at terorismo. 

Unilateral na tigil-putukan, hindi na pinalawig ng PKP-BHB sa harap ng matinding 
pasismo ng estado 

Tanging sa daluyong ng sama-
samang pagkilos ng mamamayan 
nabibigo ang mga tangka ng 
anumang pasistang rehimeng 
magdeklara ng batas militar. 
Kasabay ng pagpapalakas ng 
kilusang kontra-batas militar, dapat 
ipagpatuloy at suportahan ang mga 
inisyatiba ng mamamayan sa 
pagharap ng Covid-19. Sama-sama, 
tiyak na kayang labanan ng 
taumbayan ang mala-batas militar 
na lockdown ni Duterte at 
pangibabawan ang krisis dulot ng 
Covid-19,® pagtatapos ni Ka Ma. 
Roja.  

Nitong Abril, nalantad sa publiko ang sala-
salabat na korupsyon at panloloko ang SAP. Sa 
kabila ng target na 18 milyong mahihirap na 
pamilyang makatanggap ng ayuda, wala pa 
rin sa kalahati ng mga target na benepisyaryo ang 
tunay na nakatanggap nito. Kung nabigyan man, 
hindi kumpletong P5,000- P8,000 tulad nang 
ipinangako ang nakararating. Nitong Mayo, 
idineklara na ng gubyernong tapos na ang 
pamamahagi ng SAP ngunit sa aktwal ay wala pa 
ring tulong na natatanggap ang kalakhan sa 
mahihirap na pamilyang apektado ng Covid-19. 
Masahol pa, hindi na umano mamamahagi ng SAP 
sa mga lugar na ibinaba na sa General Community 
Quarantine bagamat nagpapatuloy ang mga 
restriksyon sa mobilidad sa mga eryang ito.

Community quarantine, kontra-mamamayan at pasistang patakaran ng rehimeng US-Duterte

Matinding kagutuman at kahirapan ang idinulot ng pasistang lockdown ng rehimeng US-Duterte sa 
masang anakpawis. Mula sa Enhanced Community Quarantine (ECQ), General Community Quarantine 
(GCQ) at sa kasalukuyang umiiral na Modified General Community Quarantine (MGCQ), iisa lamang 
ang layunin ng rehimeng US-Duterte: ang sapilitang pagkukulong ng mamamayang Pilipino sa kani-
kanilang bahay habang iwinawasiwas at ilinalatag nito ang makinarya para sa pagpapatupad ng batas 
militar.  

Sa Kabikulan, tinatayang 7,000,000 na manggagawa sa industriya ng turismo ang direkta at hindi 
direktang naapektuhan ng lockdown. Hindi pa kabilang dito ang milyun-milyong mala-manggagawa ° 
mga drayber ng dyip, manininda at iba pang wala namang direktang employer at nabubuhay sa kitang 
isang-kahig-isang-tuka. Libu-libo rin ang binalaan, pinagmulta, iligal na ikinulong at pinagbubugbog 
ng militar at pulis dahil sa kanilang mga diumano¬y paglabag sa kontramamamayang protocol ng 
lockdown. 

 Sa halip na serbisyong medikal, lahat ng hakbangin ng rehimeng US-Duterte upang harapin ang 
Covid-19 ay katumbas ng batas militar. Lahat ng nagpoprotesta dahil sa matinding kagutuman ay 
ipinaaaresto. Ipinag-utos ni Duterte na barilin ang sinumang lumabag sa mga panuntunan ng 
lockdown,® ani Ka Ma. Roja Banua, tagapagsalita ng NDF-Bikol. 

Samantala, wala pang isang buwan matapos ideklara ang lockdown noong Marso 15, lumaganap ang 
ispontanyong pagkilos ng mamamayan upang manawagan para sa pamamahagi ng ayuda, pagbababa 
ng lockdown at pagpapanagot sa kainutilan ng rehimeng US-Duterte. Patunay itong lalaban ang 
mamamayang Pilipino para sa kanilang kolektibong kagalingan, mayroon mang pandemya o wala. 

Sa gitna ng matinding kagutuman at 
kahirapang kinahaharap ng masang Pilipino sa 
paglaganap ng pandemyang Covid-19, lalong 
lumalakas ang panawagang ipamahagi na ang 
ayudang mula sa P275 bilyong Social 
Amelioration Program (SAP). Sinisingil nila ang 
pahirap na rehimeng US-Duterte sa milyun-milyon 
pang SAP budget na hindi naibigay.

Gayundin, patuloy na dumadagundong ang 
sigaw ng sambayanan para sa makabuluhan at 
nakabubuhay na ayuda at mga kongkretong 
hakbang upang maigpawan ang Covid-19. Kagyat 
na kahingian nila ang pagpapatupad ng mga 
nakaplanong serbisyong panlipunan, trabahong 
may makatarungang sahod at mga programa para 
sa kagalingan ng mahihirap na Pilipino.

Panawagan ng masang Pilipino: «SAP at makabuluhang ayuda, ngayon na!¬

Sunud-sunod na masaker, bahagi ng ala-SEMPO na atake sa Bikol

Patuloy na tumitindi ang pasistang atake ng 
rehimeng US-Duterte sa masang Bikolano. Sa 
loob ng unang dalawang kwarto ng taon, naitala 
ang magkakasunod na kaso ng pamamaslang, 
iligal na pang-aaresto, iligal na 
panghahalughog at panghaharas. Naganap 
sa magkakapareho o magkakatabing 
barangay at sa mga magkakasunod 
na araw ang naturang mga insidente. 
Gumamit ng mga iligal na search at 
arrest warrant upang mabahiran ng 
ligalidad ang pagdakip at pagpaslang 
sa mga sibilyan. Tulad ito sa padron ng 
Synchronized Enhanced Managing of 
Police Operations (SEMPO) o Oplan 
Sauron na ipinatutupad sa Negros, na 
tulad ng Bikol, ay saklaw ng patuloy 
na umiiral na MO 32. 

Mula Marso hanggang sa kasalukuyan, pabugsu-bugso ngunit sunud-sunod at maramihan ang 
pinapaslang, dinadakip at ikinukulong ng militar sa iba¬t ibang prubinsya ng Bikol,® ani Ka Raymundo 
Buenfuerza, tagapagsalita ng Romulo Jallores Command (RJC-BHB Bikol).

Mula Marso hanggang Hunyo, 18 na ang naitalang biktima ng ekstrahudisyal na pamamaslang sa 
Kabikulan. Tampok dito ang masaker sa limang magsasaka sa Brgy. Dolos, Bulan, Sorsogon noong Mayo 
8. Karumaldumal na pinaslang ng mga elemento ng 31st IB at 2nd PMFC sina Jeric Vuno, Jerry Palanca, 
Robert Villafuerte, Raymundo Taĉada at Jaime Taĉada, magkakamag-anak na magsasaka at residente ng 
Brgy. Dolos, Bulan, Sorsogon. 

Sa Masbate, pinaslang ng mga elemento ng 2nd IBPA, PNP-RMFB, 9th SAB PNP-SAF at PNP PPO 
ang mga sibilyang sina Johnny Letada ng Brgy. MacArthur, Monreal at Dante Jardin ng So. Danta 
Farm, Brgy. Interior, San Jacinto matapos dukutin noong gabi ng Mayo 26. Upang pagtakpan ang 
krimen ay dinala ang dalawa sa Brgy. Mabiton, Claveria at doon pinalabas na namatay sa isang moro-
morong labanan. 

Ganito rin ang ginawa sa mag-amang Dionisio at Jerome Dela Cruz ng Brgy. Mc Arthur, Monreal na 
dinukot at pinatay sa Sityo Dalaquit ng naturang barangay noong Abril 30. Pinalabas ding kasapi ng 
BHB-JRC ang dalawa.

Pinakahuli sa kaso ng masaker ang pagpaslang sa tatlong sibilyan kabilang ang isang bata sa hangganan 
ng Brgy. Mahayahay at Guinhan-ayan, Placer, Masbate noong Hunyo 17. Isang grupo ng 2nd PMFC na 
lulan ng motorsiklo ang nagpaulan ng bala at pumaslang sa mga biktimang sina Rogen Orcales Languido, 
40 anyos at mag-amang Danny Boy Tibay Pepito, Sr. at Jessie Boy Amador Pepito. Ang tatlo ay pawang 
naninirahan sa naturang barangay. Matapos ang pamamaril, pinasok ang bahay at kinuha ang isang 
cellphone na pagmamay-ari ni Pepito, Sr. Bago pa ang pangyayari, isang full platoon ng 2nd PMFC ang 
nagsagawa ng combat operations sa mga baryo ng Pitogo at Chemenia, Cataingan at Mahayahay, Placer.

Pinaslang din ng death squad ng militar at pulis ngayong Hunyo 24 ang dalawang upisyal ng barangay 
sa San Isidro, Jovellar, Albay. Kinilala ang mga biktima na sina Brgy. Treasurer Eldelbrando Moina, 57-anyos 
at Brgy. Councilor Jose Arthur Clemente, 41-anyos.

Dapat magkaisa ang masang Bikolanong kundenahin at ilantad ang anumang kahalintulad na operasyong 
militar sa kani-kanilang mga baryo. Dapat kagyat na makapagplano ang mga yunit sa depensa sa sarili ng 
mga rebolusyonaryong samahang masa at organo ng kapangyarihang pampulitika sa mga baryo kung paano 
lalabanan ang mala-SEMPO na atake ng rehimeng US-Duterte,® panawagan ni Ka Raymundo. 

Maging handa sa lalo pang matinding atake ng AFP at PNP, laluna sa panahong nakaamba ang 
pagdeklara ng rehimeng Duterte ng batas militar sa buong bansa,® kanyang pagtatapos. 

Sa tabing ng Retooled Community Support 
Program at operasyon para sa Covid-19, patuloy 
na naglulunsad ng mga mapanalasang 
operasyon ang militar at pulis sa prubinsya ng 
Masbate. Saklaw ng mga operasyon ang hindi 
bababa sa 24 na barangay. 

Sa isla ng Ticao, tinadtad ng bala ng mga 
sundalo ang sibilyang si Kiko Garamay, 30 
taong gulang, noong Marso 10. Ang biktima ay 
residente ng Brgy. Rizal, Monreal. Kinabukasan, 
pinaslang ng militar si Nongnong Hermosa, 50 
taong gulang, residente ng Sityo Ilawod, Brgy. 
MacArthur ng parehong bayan.

Noong Abril 10, iligal na inaresto ng yunit ng 
2nd IBPA sina Romnick Vargas, Juan Diokno at 
Alden Javier ng Bgry. Cabas-an, Aroroy, 
Masbate at ipinarada ng militar bilang mga 
kasapi ng milisyang bayan. Sa parehong araw 
din , sinunog  ng militar ang bahay nina Basyon 
Meralles at pwersahang pinalayas sina Jun 
Dikino at Marven «Binoy¬ Grazil.

Noong Abril 11, sa Sitio Rabas, Brgy. 
Cabitan, Mandaon ay iligal na inaresto si 
Genevie Agacita Rubio ng pinagsanib na pwersa 
ng Mandaon Municipal Police, 2nd IBPA, at 1st 
and 2nd PMFC. Inakusahan si Genevie at ang 
asawa nitong si Manuel Rubio na kasapi umano 
ng BHB. Tinamnan sila ng pekeng ebidensya at 
sinampahan ng mga gawa-gawang kaso. 

Bago magtapos ang buwan ng Abril, hinabol din ng militar ang pagpatay sa mag-amang Dionisio at 
Jerome Dela Cruz ng Brgy. MacArthur, Monreal noong Abril 30. 

Noong Mayo 26, minasaker naman ng militar at pulis ang mga sibilyang sina Johnny Letada ng Brgy. 
MacArthur, Monreal at Dante Jardin ng So. Danta Farm, Brgy. Interior, San Jacinto at pinalabas na namatay 
sa isang engkwentro sa Brgy. Mabiton, Claveria. Samantala, noong Mayo 29, pinaputukan ng yunit ng 2nd 
IBPA at 96th MICO ang bahay ng isang sibilyang kilala sa tawag na Rheo. Ang biktima ay residente ng Brgy. 
Mapuro, Mobo, Masbate. Ninakaw din ang motor at solar panel ng biktima.

Noong Hunyo 17, pinaslang din ang tatlong residente kabilang ang isang bata sa hangganan ng Brgy. 
Mahayahay at Guinhan-ayan, Placer, Masbate. Ang mga biktima na sina Rogen Orcales Languido, 40 
anyos at mag-amang Danny Boy Tibay Pepito, Sr. at Jessie Boy Amador Pepito ay pawang residente ng 
naturang barangay. Isang grupo ng 2nd PMFC na lulan ng motorsiklo ang pumunta sa bahay ng mga 
biktima at nagpaulan ng bala. Matapos ang pamamaril, pinasok ang bahay at kinuha ang isang 
cellphone na pagmamay-ari ni Danny Boy Pepito, Sr. Bago pa ang pangyayari, isang full platoon ng 2nd 
PMFC ang nagsagawa ng combat operations sa mga baryo ng Pitogo at Chemenia, Cataingan at 
Mahayahay, Placer.

Ayon sa isang pahayag ng Jose Rapsing Command (JRC-BHB Masbate), Ang JPTF-MEID MASBATE CV 
SHIELD na binuo ng Provincial Government para sa Covid-19 ang siya ngayong ginagawang panabing ng 
AFP at PNP para sa kanilang tuluy-tuloy na pag-atake sa rebolusyonaryong kilusan.® 

Noong Hunyo 23, pinaslang ang isang magsasaka sa San Bernardo, Bulusan, Sorsogon. Pinalabas na 
kasapi ng NPA ang biktima.  Nang sumunod na araw, pinaslang ang dalawang upisyal ng barangay sa 
San Isidro, Jovellar, Albay.

Ayon naman kay Ka Raymundo Buenferza, tagapagsalita ng Romulo Jallores Command (RJC-BHB 
Bikol),Sinasangkalan ng rehimeng Duterte ang isyung pangkalusugan para higit pang mapalawig ang 
diktaturyal na interes nito.® 

Dagdag pa niya, paniniktik, pananakot at panghaharas ang dala ng militar at pulis sa mga baryo at 
hindi ayuda. Simula Marso hanggang Hunyo, may naitala nang 66 kaso ng paglabag sa karapatang tao 
sa Bikol habang matinding nananalasa ang pandemyang Covid-19.

Operasyong kontra-insurhensya sa Masbate, pinaigting sa kabila ng pandemyang Covid-19

Pagbabalik ng 49th IB sa Bikol, sasalubungin 
ng BHB ng ibayong paglakas ng armadong 
paglaban

Ipinagtibay ng Romulo Jallores Command (RJC-
BHB Bikol) na ibayo nitong palalakasin ang 
armadong paglaban sa muling pagbabalik ng 
berdugong 49th IB sa rehiyon. Pormal nang ibinalik 
ang naturang batalyon sa 9th ID nitong Hunyo, 
matapos ng tatlong taong pakat bilang dagdag 
pwersa sa pagpapatupad ng Batas Militar sa 
Mindanao. Hudyat ito ng papatinding pasistang 
atake ng JTFB sa rehiyon, alinsunod sa tinuran ng 
rehimeng US-Duterte na pulbusin ang CPP-NPA-
NDF sa natitirang dalawang taon ng termino nito.  

Bilang tugon, nanawagan sa lahat ng yunit 
ng BHB sa rehiyon si Ka Raymundo Buenfuerza, 
tagapagsalita ng RJC-BHB Bikol, na higit pang 
magpaunlad ng kapasidad ang mga yunit 
gerilya, patuloy na magsanay at konsolidahin 
ang pwersa at higit pang maging mapangahas 
at aktibo sa pagrerekluta at paglulunsad ng mga 
koordinadong opensiba laban sa AFP-PNP-CAFGU. 

Ngunit ayon kay Ka Raymundo, walang 
karagdagang lakas na maaasahan ang 9th ID sa 
pagpapabalik ng 49th IB. 

Walang maaasahang iisang kumpas ang 9th IDPA 
na binubuo ng mga yunit na pagod at binabagabag 
ng walang katuturang digma laban sa 
mamamayan,® aniya. Paano inaasahan ni Brig. Gen. 
Henry A. Robinson, bagong kumander ng 
9th IDPA, na magiging tapat sa kanyang baton 
ang libong kawal na biktima rin ng krisis sa 
ekonomya¬t pulitikang dulot ng pagpapakatuta ng 
estado sa imperyalismo, burukrata kapitalismo at 
pyudalismo?®

Itinatakwil, kahit ng mamamayan, ang 
pagbabalik ng 49th IB. Sa panahon ng Oplan 
Bantay Laya at Oplan Bayanihan, naghasik ito ng 
teror at ligalig sa hanay ng mga magsasaka. 
Pinugutan nila ng ulo ang dalawang magniniyog sa 
Sorsogon. Minasaker nila ang pamilyang Mancera, 
kabilang na ang dalawang bata, sa Camarines 
Norte. Ilang daang pamilya sa Ragay at Del Gallego 
ang tinakot at hinaras nila sa paglalarga ng Peace 
and Development Teams (PDT) bago ganap na ilipat 
sa Mindanao. 

Hindi nakalilimot ang masang Bikolano 
sa inutang na dugo ng berdugong batalyon. 
Mapagpasyang sisingilin at papanagutin ng 
mamamayang Bikolano ang mersenaryong 
batalyon sa pagyurak at pagsalaula nito sa 
karapatan ng mamamayan sa loob at labas ng 
rehiyon,® ani Ka Raymundo sa isang pahayag. 

MAGTANIM, MAG-ANI NG GULAY NA PETSAY

Ngayong nasa panahon ng krisis dulot ng pandemyang Covid-19, makatutulong ang pagtatanim 
ng mga gulay sa komunidad at bakuran ng bahay. Maliban sa makatutugon ito sa pang-araw-araw 
na pangangailangan, makababawas din ito sa gastos ng pamilya para sa pagkain.

Mayroong mga halamang madaling tumubo at anihin. Ang petsay ang isa sa mga gulay na 
madaling itanim at pakinabangan. Umaabot lamang ng 24 araw ang pagpapalaki nito mula sa 
pagpupunla, paglilipat at pag-aani. Narito ang proseso ng pagtatanim ng petsay.

sa lugar na direktang nasisikatan 
ng araw at hindi maaabot ng 
bata o hayop. Ang paghahanda 
ng punla ay umaabot ng tatlo 
hanggang limang araw. 

Hintaying magkaroon ng hanggang 
tatlong dahon bago isagawa ang 
paglilipat  sa plot. 

K. Paglilipat ng punla

Maging maingat sa paglilipat ng 
punla, iwasang maputol o magalaw  ang ugat ng 
petsay. Gumawa ng maliliit na tig-2.5 pulgadang 
lalim na butas, isang dangkal ang distansya mula 
sa bawat isa.

D. Pangangalaga

Kailangang diligan araw-araw ang petsay. 
Pinakamainam na gawin ito tuwing bukang 
liwayway at dapithapon. Ito ang panahong aktibo 
ang mga microorganism na nakatutulong sa 
pagpapayaman ng antas ng nitrogen ng lupa para 
tumaba ang pananim. Tiyaking pino ang butas ng 
pandilig upang hindi malunod ang mga halaman.

Upang maiwasan ang mga peste at insekto, 
magtanim ng tanglad sa paligid ng plot. Pwede ring 
gumamit ng suka. Ihalo ito sa tubig at gawing pang-
spray sa petsay. 

Kung maraming damo ang 
tumutubo sa plot, dahan-dahan 
itong alisin upang hindi 
gaanong nauuga 
ang petsay. Huwag 
gumamit ng kemikal 
na abono para patayin 
ang mga damo dahil 
madadamay nito ang 
pananim. 

*Herbivore: Mga hayop na damo at dahon lang 
ang kinakain tulad ng baka, kabayo, kalabaw, 
kambing at iba pang hayop na kahalintulad nito. 

A. Paghahanda ng pagtatamnan

Ihanda ang plot na
mayroong dalawang dipang 
haba, kalahating dipa 
ang lapad at isang 
metro ang 
lalim. Durugin 
nang pino 
ang lupang binungkal 
para sa plot. Maglagay ng pataba. 
Gumamit ng mga natural na pataba sa lupa tulad 
ng mga natuyo nang dumi ng hayop na herbivore*, 
sinunog na ipa ng palay at dayami ng niyog (coco 
pit). Kung gagamit man ng dumi ng iba pang 
hayop, tiyaking mapasingaw muna ito ng minimum 
na tatlong araw bago ihalo sa pataba.

Ang mga ito ay nakatutulong sa pagpapanatiling 
buhaghag ng lupa. Mahalagang buhaghag ito dahil 
magiging malaya ang ugat ng halamang sumipsip 
ng sustansya at kumapit nang matatag sa lupa.

Tiyaking mayroong kanal sa paligid ng garden 
upang maiwasang maipon ang tubig at malunod 
ang mga halaman. Lagyan ng bubong, fishnet o 
anumang bagay na makakukontrol ng matinding 
sikat ng araw. 

Sa loob ng limang araw habang hinihintay 
na lumaki ang mga binhi ng petsay na itatanim, 
hayaang sipsipin ng lupa ang nutrisyon mula sa 
pataba.

B. Paghahanda ng punla

Upang matiyak na tutubo ang itatanim na 
petsay sa plot, kinakailangang ihanda muna ang 
punla nito. Sa ganitong paraan, may sapat nang 
matyuridad ang itatanim na punla. Sa paghahanda 
ng punla, kailangang maglaan ng isang malapad 
na sisidlan na paglalagyan ng lupa. Lagyan ng 
sapat na dami ng lupa batay sa ginamit na sisidlan 
at natural na abono. Ibudbod ang sapat na dami 
ng binhi ng petsay batay sa laki ng plot. Lagyan 
ng manipis na layer ng lupa sa ibabaw. Sa pagdilig 
ng binhi, gumamit ng spray na mayroong maliliit 
na butas upang hindi matabunan ng lupa ang 
binhi. Ilagay ang sisidlan 

ANO ANG VIRGIN COCONUT OIL?
Matagal nang bahagi ng katutubong medisina 

ang paggamit ng langis ng niyog. Ang virgin 
coconut oil (VCO) o ang langis na galing sa 
kinayod na niyog na prinoseso ng walang 
init ay napatunayan na ng mga syentistang 
nakatutulong sa kalusugan ng tao. Ang VCO ay 
maihahalintulad sa isang botika dahil sa dami ng 
sakit na kaya nitong gamutin.

Ang VCO ay may kontra-bayrus na katangian 
na kayang sumira sa istruktura ng bayrus at 
bacteria. Sa isang pag-aaral, napatunayan na 
kayang pababain ang lebel ng virus sa mga 
pasyenteng may HIV-AIDS at pabutihin ang 
kanilang kalusugan. 

Sa kasalukuyan, pinag-aaralan na rin ang VCO 
bilang suplementaryo at gamot para sa mga 
pasyente na may Covid-19. Sa UP-PGH kung saan 
ilinulunsad ang pagsisiyasat, hinahalo ang VCO sa 
pagkain ng mga pasyente na may Covid-19.

Ang VCO ay kilala rin bilang gamot sa hirap 
makadumi, balakubak, kabag, sakit ng ulo dahil sa 
sinusitis, galis-aso, pangangati ng balat at  iba pang 
skin allergy.

Paano gumawa ng VCO?

1. Magkayod ng isa hangang tatlong niyog. 
Tiyaking pino ang pagkakakayod nito.
2. Gamitin ang sarili nitong tubig bilang 
pampiga sa kinayod na niyog. Para sa tatlong 
niyog, isang basong tubig ng niyog ang 
kailangan.
3. Kunin ang unang gata (kakang-gata).
4. Ilagay sa malinis na lalagyan. Takpan ng 
malinis na tela.
5. Ilagay ito sa lugar na hindi direktang 
nasisikatan ng araw.
6. Makalipas ang pitong araw, maaari nang 
kunin ang langis. Sa loob ng panahong ito, 
humihiwalay ang langis mula sa tubig (coco 
water) at coco cream.
7. Kumuha ng malinis na kutsara. Dahan-dahang 
kunin ang langis na umibabaw.
8. Ilipat ang langis sa malinis na lalagyan. Para sa 
tatlong niyog, maaaring umabot sa 150-200ml 

ang makukuhang langis.

TAYO SA PAGSUSULONG NG 
DIGMA

Dumating kayo sa aming mumunting mga 
dampa

Nagsalo tayo sa hirap at tuwa 
sa pagitan nati'y aandap andap na gasera 

nagbahaginan ng ating mga karanasan upang 
lubos naming maunawaan

ang inyong pag-aarmas at paninindigan

Sabay tayong lumabas sa mumunting mga 
dampa

sa lawak ng kapataga'y naglakbay
hinawan ang landas 

nagtanim ng mga punla
masdan ang mga kabundukan

yumayabong mga Pulang mandirigma

Sabay nating linangoy laot ng digma
mula sa libu-libong patak

dumadaloy tayo sa mga bukal, sa mga sapa sa 
malalaking ilog

hanggang maging higanteng alon
sa karagatang may babaw at lalim

may lawak at kitid
sa bawat pagsulong, umaani ng mga tagumpay

Pinanday tayo ng sakripisyo't kahirapan 
Humaharap sa tumitinding tunggalian 

Magkasama tayong humahakbang lumalampas 
sa mga pagitan, sa kaliwa at kanan Sa 

naguguluhan, Sa pinanghihinaan
Lahat ng hamon, matatag na 

pinangingibabawan

Ngayon, tayo'y tutuloy sa iba pang mga dampa 
Tutunguhin natin ang lawak ng abot ng ating 

mga tanaw
Gamit ang ating nagkakaisang lakas tayo'y 

pipiglas 
Dudurugin ang mga naghahari-harian 

Ibabagsak ang estado ng iilan
Magkasama nating itatayo

ang isang estadong tayo naman ang 
mamumuno

Doon, doon
Sa baryong inalpog na ang ngalan Ilang 
beses nang napag-iwanan 
Sa bawat pangako ng umaarangkadang 
mga pangulo 
Ang kadilima’y walang katapusan Ang 
gabi’y walang kasing haba’t tagal

Sa dilim nagkukubli ang mga 
pintong nakaawang
Mga bintanang may lamat, 
sawaling winarak
Pawang nangangatal, 
tulala sa nasaksihang 
Pagkaladkad sa 
ina, anak, asawa at 
kapatid
Pagpiga sa bayag, 
pagpunit sa kamiseta
Sa saliw ng, 
“Umamin ka na!” 
“NPA ka di ba?” 
Naghahalo ang 
hagalpakan nina Colonel 
at Lieutenant
Pinapakendeng ang bunsong 
dalaga ni Inay
At ang nanginginig pang 
pagmamakaawa ni Itay
Handa nang akuin ang lahat 
ng ibinibintang

Pagkatapos, isang boses
“Sige na, pauuwiin na namin kayo.”

SA BARYONG INALPOG NA ANG NGALAN

Maging ang mga pilapil ay di makalimot, 
nakatugaygay

Sa alaala ng pagkakalinsad, pagkakalasug-lasog Ng 
mga buto sa ilalim ng bota

Ng mga lalaking may tsapang tanso

At bumalik ang mga armadong hunyango
Ano’t parang may nag-iba!

Nang humarap sa madla’y abot 
tenga ang ngiti 

Hindi magkandamayaw 
sa pagmamano’t pakiki-abrasa 

“O tay, kumusta ang anak mo?” 
“Hangad namin ay kapanatagan”

Ngunit hindi nakalilimot 
ang pilapil at ang lupa 

Ang mga bundok at sapa’y kaisa 
Ng mga nakakuyom na kamao, 

nakatiim na bagang
Kilala nila ang malupit na bakas ng 

dugo’t dahas 
SOT, PDT, Oplan Bantay Laya, 

Oplan Bayanihan, 
Kapayapaan, Kapanatagan 

Sino ang niloko nila?
Ang kanilang kapanataga’y
ang pilit na pagpapanahimik 

Katumbas ng tinggang ibabaon 
sa matigas na bungo

Ang kaunlaran nila’y ang pagkatupok 
Ng mga payag*, sakahan at taniman 
Ng pagkalusaw ng mga pangarap at 

kinabukasan 
At sa kanila ngang muling pagbabalik, 

nakahanda na 

Ang baryong pinawi na ang alpog, ngayo’y 
nakatindig at nangangahas

Pawang may tangan na natatanging armas 
Mulat sa kanilang tinipong lakas

Hawak ang baril na puputok 
sa saliw ng makauring bigwas 

Gagawing kalasag bawat anahaw, 
gaho at batuhan 

Bibitagin ang kaaway sa 
mahinahong pagsipat 

At sa unang hudyat ng
“Asolt”

Tiyak na ng mamamayan ang pagkagapi 
Ng mga alagad ng dilim

Sa pagbabangon ng sambayanang 
hindi na muli paaalipin

Sa pagtatapos ng orkestra ng mga putok 
Magtatapos din ang dilim, gabi’y mapupunit 

“Hustisya sa masang inaapi’t 
pinagsasamantalahan!”

“Isulong ang Digmang Bayan!”

Kasabay ng bantang walang lilingon dahil ayaw 
ni Sir ng testigo
Yapos-yapos ang isa’t isa
Ang ina, anak, asawa at kapatid – sila nga’y 
lumakad palayo
Kapagdaka’y mga halakhak 
Sabay sigaw, “Biro lang!”
Sumunod ang nakaririnding ratatatatatat
Sa pusod ng baryong inalpog na ang ngalan

Kinabukasan tumambad ang kahubdan
Ng payag* na dati’y lipos ng kasiyahan
Tila nahihiya ang pintong hindi napigil
Ang pagpasok ng kampon ng dilim
Binitbit nila sa kanilang pag-alis 
Ang buhay ng ina, anak, asawa at kapatid 
Iniwa’y mga labing matatabunan din ng alpog 

Hindi ba’t kahapo’y anong dali namang malimot?

Ngunit ilang tag-araw ang nagdaan 
Ang lansa’y patuloy pa ring sumasakmal 
Pinaghalong alpog, dugo’t laman 
Nagpapasikip sa dibdib ng mga nawalay

Para sa lahat ng biktima ng pasismo at terorismo ng estado. 
Kakamtin ng sambayanang lumalaban ang katarungan!

*- Bikolano para sa bahay

Hanapin ang 
sumusunod 
na salita:
COVID

OPRESYON

MAIS

BAYRUS

GRUTOL

LENIN

MARX

LIPUNAN

KRISIS

AGRESYON

SOSYALISMO

KOMUNISMO

TALINGKAS

BAYABAS

Ka Jarill

WORD HUNT

Mula sa Kasama
Ka Masie,
    Kumusta? Makiabrasa ako nang sobrang higpit, pasaludo ng buong giting, mula sa isip, mula sa 
puso. Ka-proud talaga ang tugang ko! May mga padala ako sayo. May isa ding flashlight diyan 
para mayroon kang ilaw kapag nagbabasa o gumagawa ng tula.

Tatlong buwan na akong hindi nakakakontak kina Mama. Pinaabutan naman na namin ang yunit 
na kinapapalooban nina Ka Dan, kaya tiyak masasabihan na rin nila si Mama. Pero mas maganda 
nga naman talaga ang sulat, ano?

Ang daming kwento ni Ka Anton tungkol sa íyo -- mga kinatatakutan, iniiyakan, 
kinakaseryosohan.Tuwang-tuwa ako habang nagkukwento siya sa akin. Sabi ko, “Ang galing talaga 
ng kapatid ko!” Itanong mo na lang uli kung ano ang pinagkukwento niya sa akin. Hindi ako 
magsasawang sabihin sayo na sobrang proud ako sa mabilis mong pag-unlad at pagsulong!

Ako naman, ito, patuloy ang pagsisikap na higit pang matuto sa mga iniaatang na gawain ng 
mga kasama. Ganon man talaga siguro, araw-araw paaralan ang rebolusyon, araw-araw paaralan 
ang iba’t ibang ipraktis ng mga kasama. Tinuturuan ako ng kalagayan na bakahin ang liberalismo, 
naoobliga akong magsalita at magbigay ng palagay.

Kamusta nga pala sina Tintin? Kailan daw siya ma-FT? Dito na lang siya sa amin! Pero ok lang 
naman kahit saan, ang mahalaga ang desisyon niya ay pinaghandaan, alam niya ang papasukin 
niya at magpapatuloy siya sa rebolusyon.
 Mahal na mahal kita! Ingat pirmi ah, ‘wag pabayaan ang kalusugan.

 Para sa sama-samang paglilingkod,


